
KOMPOZITSIONMATERIALLARNING ASOSIY KOMPONENTLARI

Annotatsiya:Ushbu maqolada kompozitsion materiallarning asosiy komponentlari – mustahkamlash
(armirlash), matritsalari, interfeyslar (tо‘ldirgichlar) keltirib o’tilgan.
Kalit so’zlar: kompozit materiallar, polimer, komponent, matritsa, asos, to’ldiruvchi, mustahkamlik,
interfeys.

Tolali kompozitsion materiallardan farqli dispers mustahkamlashtirilgan kompozitlarda matritsa
og‘irlik va mustahkamlikni ta’minlovchi asosiy element xisoblanadi. Dispers zarrachalar metallda
dislokatsiyalarning harakatini sekinlashtiradi, oddiy va yuqori haroratlarda uning mustahkamligini
oshiradi.

Dispers – mustahkamlangan kompozitsion materiallarning eng asosiy afzalligi – uning
xossalarini izotropligidir.

Dispers zarrachalarning o’lchamlari 0,01, …, 0,1 mkm bo’lganda ular materialning yuqori
mustahkamligini ta’minlaydi. Zarrachalarning miqdori ularning faoda joylanishiga bog’liq bo’lib, odatda
hajm bo’yicha 5-10% ni tashkil etadi.

Mustahkamlashtirish komponentlari sifatida yuqori haroratli va qiyin eruvchan fazalar– oksid,
nitrid, borid, karbid (Al2O3, SiO2, BN, SiC va b.) lar qо‘llaniladi. Dispers – mustahkamlashtirilgan
kompozitsion materiallar asosan poroshok metallurgiya usullari yoki suyuq metall tarkibiga quyish
oldidan tо‘ldirgichlar qо‘shish usullari yordamida ishlab chiqariladi.

Eng kо‘p tarqalgan dispers – mustahkamlashtirilgan kompozitsion materiallar alyuminiy va nikel
asosida tayyorlanadi. Alyuminiy asosida tayyorlangan materiallar “pishgan alyuminiy poroshogi” (SAP)
deb ataladi va alyuminiy, hamda Al2O3 (22% gacha) zarrachalaridan iborat bо‘ladi. SAP materiali (1-
jadval) yuqori mustahkamlikga ega bо‘lib, olovbardoshligi, korrozion bardoshligi va xossalarning termik
stabilligi bilan ajralib turadi. Alyuminiy oksidi miqdori oshishi bilan materialning mustahkamligi,
qattiqligi, olovbardoshligi oshadi va plastikligi kamayib boradi.

SAP issiq holda yaxshi deformatsiyaga moyil, sovuq holda qiyinroq, qirqish bilan onson ishlov
beriladi, kontakt va argon-duga svarkasi bilan yaxshi ishlov beriladi. SAPdan listlar, profillar, shtamp
formalari, folga ishlab chiqariladi.

SAP dan porshen shtoklari, kompressor lopatkalari, ventilyator va turbinalarning parraklari,
transformator obmotkalari tayyorlanadi.

1-jadval. SAP kompozitlarining mexanik xossalari

Nikel asosida tayyorlangan kompozitlarda matritsa sifatida nikel va uning xrom bilan
qotishmalari qо‘llaniladi (xromning miqdori – 20% gacha). Mustahkamlashtirish komponentlari: toriy va
gafniy oksidlari. Maksimal mustahkamlashtirish gafniy oksidining miqdori 3,5-4% bо‘lganda namoyon
bо‘ladi:

σV=750…850 MPa, δ=8…12%
Nikel asosidagi materiallar yuqori olovbardoshlik, yuqori haroratlarda struktura buzilishiga

qarshiligi bilan ajralib turadi. Ammo, materiallarning qо‘llanilishi faqat bu sohalar bilan cheklanib
qolmaydi. Ularning qо‘llanilishi dvigatellarni kuchlanishi, energetik va transport uskunalarini
kuchlanishini keskin oshirib beradi va uskuna-jihozlarning og‘irligini kamaytirish imkonini beradi.

Polimer maxsulotlarga yuqori ekspluatasion xossalarni ta’minlash uchun turli to‘ldiruvchi
moddalar kiritiladi; bu esa to‘ldirilgan polimerlarning texnologik xususiyatlari va ishlov berilishini
yaxshilashga, maxsulotni tan narxini pasaytirishga, chiqindilarni qayta ishlash va atrof-muhit
masalalarini hal etishga va yuqori dekorativ effektlarni ta’minlashga keng imkoniyatlar yaratadi.

Polimer – matritsali kompozitlarning asosiy turlari: dispers to‘ldirilgan (bo‘r, asbest, alyuminiy
oksidi, talk va boshqalar bilan mustaxkamlashtirilgan), tolali (metall, shisha, uglerod, bor, organik,
keramika tola, mo‘ylovlar bilan mustaxkamlashtirilgan), strukturali varaqli (mato, qog’oz, yog’och
shpon, lentalar bilan mustahkamlashtirilgan), hajmiy geometrik (hajmli matolar, ramka tizimlari).

Polimerlar uchun to’ldirgichlar sifatida qo‘llaniladigan dispers to‘ldirgichlarning zichliklari 2-
jadvalda keltirilgan.

2-jadval. Polimerlar uchun to’ldirgichlar sifatida qo‘llaniladigan dispers to‘ldirgichlarning
zichliklari

